
ЖҮЛДЕЛІ ТАКТИЛЬДІ КІТАП
Ақтөбе облыстық зағиптар және нашар

көретін азаматтардың арнаулы
кітапханасының ұйымдастыруымен
«Ерекше кітаптар әлемі» жобасы ая-
сында «Саусақ ұшындағы инклюзия»
байқауына Б. Өтешов атындағы үлгілі
балалар кітапхана қызметкерлері
байқауға өз жұмыстарын ұсынды. 

«Ән күй аспаптары» тактильді кітабы
және «Бағдаршам» бедерлі суреті. 

Республикалық «Саусақ ұшындағы ин-
клюзия» байқауына барлық облыстардан 100 – ден астам жұмыстар қабылданып, оның
ішінде іріктеуден 30 – дан астам тактильді кітап өтті. Республикалық «Саусақ ұшындағы
инклюзия» байқауының қорытындысы бойынша біз жасаған «Ән күй аспаптары» так-
тильді кітабы «Үздік тактильді кітап» номинациясымен III дәрежелі дипломмен,
«Бағдаршам» бедерлі суреті Алғыс хатпен және бағалы сыйлықтармен марапатталды. Кі-
тапханашы әріптестерімізге алғыс білдіріп, еңбектеріңізге шығармашылық табыс тілейміз!   

Б. Өтешов атындағы үлгілі балалар кітапханасы

ЖЕРЛЕСТЕРІМІЗ АЛМАТЫ ҚАЛАСЫНАН
ЖҮЛДЕМЕН ОРАЛДЫ

Ақтүбек  ЖББ мектебінің
тарих пәнінің мұғалімі Бек-
болат Бейбарыс, О.Әлібаев
атындағы ЖББ мектебінің
тарих пәнінің мұғалімі Айбек
Балапанұлы Оспан, Ғалым
Жарылғапов атындағы
аграрлық колледжінің қазақ
тілі мен әдебиеті пәнінің
оқытушысы Бексұлтан
Шәкәрімұлы  Мағрұпжан
“Тәуелсіз ел жастары”

қоғамдық қорының ұйымдастыруымен Алматы қаласында өткен “Қазақстанның үздік
ауыл жастары” атты Республикалық байқаудың жеңімпазы атанып, арнайы төсбелгімен
марапатталды.

Өз тілшімізден

Облыс әкімінің іс-сапары
Аудан тұрғындары облыс әкімімен кездесті

Қараша айының 30 күні  Ұлытау
облысының әкімі Берік Әбдіғалиұлы және
аудан әкімі Қанат Шубайұлы Жаңаарқа
ауданының тұрғындарымен кездесу өткізді. 

Мәдениет үйінде өткен маңызды жиынға
«Ұлытау» ӘКК АҚ төрағасы және басқарма
басшылары, аудандық мекемелердің бөлім
басшылары қатысты. 

Ұлытау облысынан келген облыстық
денсаулық сақтау басқармасының басшысы Ләззат Нәбиқызы «Нұрлы жер», “Ауыл - ел бесігі”
бағдарламаларының аясында кейінгі жылдары атқарылған жұмыстар жайлы баяндады.  

-Ұлттық жобаларды іске асыру шеңберінде жеке инвестициялар есебінен Орынбай ауылында фельд-
шерлік-акушерлік пункт қолданысқа берілді. Жаңаарқа кентінің  «Мейір» ғимаратында күрделі жөндеу
жұмыстары жалғасуда. Бұл ғимарат  көп салалы аудандық  емхана ретінде тұрғындар игілігіне қолданысқа
беру жоспарланып отырғаны жайлы мәлімдеді. Байдалы би, Бидайық және Ынталы ауылдарында ФАП
құрылысы жүргізілуде, нысандарды жыл аяғына дейін тапсыру жоспарланған. Алдағы уақытта  Ақтүбек,
Талдыбұлақ, Айнабұлақ, Кенжебай-Самай ауылдық округінде және Атасу станцияларында дәрігерлік
пунктер ашу жоспарда барын айтты.  Жаңаарқа
аудандық көпбейінді аурухананы жаңғырту
шеңберінде бейнеэндоскопиялық тірек,
сараптамалық кластағы ультрадыбыстық узи,
сүйектермен жұмыс істеуге арналған күштік
жабдық, фибробронхоскоп, аудиометр және тағы да
басқа жаңа құрылғылармен жабдықтайтынын ха-
барлады. Жаңа құрылғылармен жұмыс жасау үшін,
жаңа мамандарды оқытып, біліктіліктерін артты-
рып  жатқаны да айтылды.

Келесі кезекте Жаңаарқа ауданындағы жол
мәселесі бойынша жолаушылар көлігі және автомо-
биль жолдары басқармасының басшысы Жомарт
Сәбитұлы баяндама жасады.  Жаңаарқа ауданы, Жаңаарқа станциясындағы темір жол арқылы жер үсті
жаяу жүргіншілер өткелін салуға мемлекеттік сатып алу конкурсы бойынша мердігер анықталғанын
айтты.  Бүгінгі күнге сегіз сайдың алтауы қазылып құйылған. «Ауыл Ел бесігі» бағдарламасы бойынша
7 ауылдың ішкі жолдарына орташа жөндеу жұмыстары жүргізілді. Олар: Ынтымақ ауылындағы С. Сей-
фуллин, Иманақ, Жеңіс көшелеріне; Ералиев ауылындағы  Әлібаев, Мектеп көшелеріне, Ералиев
ауылындағы Төребұтақ, Ералиев, Жастар, Шығыс көшелеріне, Ынталы ауылындағы  жолдар, Байдалы
би ауылдық округінің Атасу ауылындағы ішкі және кірме жолдарына, Ақтайлақ ауылындағы көше жол-
дарына орташа жөндеу жұмыстары жүргізілді.  

2024 жылға «Ауыл Ел бесігі» бағдарламасы бойынша 4
ауылдың ішкі жолдарына орташа жөндеу жұмыстары жос-
парлануда: Қараағаш ауылдық округі,  Ақтау ауылдық
округі, Ералиев ауылдық округі, Бидайық ауылдық округі
нің ішкі жолдары. Сонымен қатар,  Ұлытау облыс әкімдігі
нің  тарапынан №381 «Жезқазған – Жәйрем – Жаңарқа»
бағыты бойынша 2023 жылғы 1 мамырдан бастап тұрақты
автобус маршруты ұйымдастырылған.  2023 жылғы 20
қарашадан бастап автобус маршрутында жүргізушілердің
болмауына байланысты, тасымалдаушы жолаушылар та-
сымалын уақытша тоқтатты. Жаңаарқа әкімдігі тарапынан

ауданішілік №308 «Атасу – Ынталы» бағытында тасымалдаушыны анықтау мақсатында 2 мәрте
конкурстық жұмыстар жүргізілді. Алайда тасымалдушылар тарапынан өтінім берілмеуіне байланысты,
конкурстық жұмыстар нәтижесіз аяқталғанын айтты. Басқарма басшылары газ, жарық ауыл
шаруашылығы  және білім саласына  қатысты қысқаша есеп беріп, тұрғындар сауалдарына жауап берді. 

Кездесу барысында аудан әкімі Қанат Қожықаев аудан көлемінде атқарылып жатқан жұмыстар жайлы
баяндама жасады. 

Алдағы уақытта болатын үлкен жиында ауданда атқарылып жатқан  жұмыстар жайында халыққа толық
есеп берілетінін айтты.  Аудан тұрғындары жол, жарық мәселесі, «Ауыл аманаты» бағдарламасы арқылы
несие алу, интернет, ұялы байланыс желілерінің сапасы, ауданда кәсіпкерлікті дамыту, мал басын көбейту,
медицина, білім салаларына қатысты сұрақтарын жолдады және тиісті мамандардан толық жауаптар алды.

Жиыннан кейін облыс әкімі Берік Әбдіғалиұлы  тұрғындарды жеке қабылдап, туындаған  сұрақтарын
назарға алды. 

Азаматтар тұрғын үй мәселесі, оңалту орталығын ашу, ерекше күтімді кажет ететін адамдар спортпен
айналысатын орын ашу туралы, жер мәселесіне қатысты сұрақтарын қойды.

Айзада Әсетқызы

Әдеп кодексі – мемлекеттік
қызметшінің әліппесі

Мемлекеттік қызметкерлердің әдеп кодексінде мемлекеттік қызмет атқару
қоғам мен мемлекет тарапынан ерекше сенім білдіру болып табылатындығы
және мемлекеттік қызметшілердің моральдық-әдептілік бейнесіне қатаң та-
лаптар қойылатыны айтылған. Осы орайда мемлекеттік қызмет істерінің
агенттігі мемлекеттік қызметшінің әдебі мен мінез-құлқына  ерекше мән бе-
реді. 

Қазіргі таңда, мемлекеттік қызметшінің іс-әрекетіне қоғамдық бақылау
күшейіп отыр. Бүгінде түрлі әлеуметтік желілер қарапайым халық өз пікірін
ашық айта алатын бірден-бір құрал болып тұр. Демек, әлеуметтік желілер
арқылы қоғамның өзекті мәселелерін, мемлекеттік қызметшінің тарапынан
қандай ерсі қылықтар орын алып жатқанын алақандағыдай көріп отыруға
болады. Мемлекеттік қызметші – биліктің айнасы, оның түр-сипаты болып
табылады. Алайда, бүгінгі таңда мемлекеттік қызметшілер күнделікті
қызметінде, халықпен кездесу барысында өзін-өзі ұстау мен көпшілік ал-
дында сөйлеу кезінде әдеп нормаларына сай келе бермейтін түрлі кемшілік-
терге жол беріп алатын жағдайлар да кездеседі. Осыған орай мемлекеттік
қызметші мемлекеттің мүддесіне және азаматтардың құқығына залал кел-
тіретін іс-қимылдарға қарсы тұруға, заңмен белгіленген шектеулерді
сақтауға міндетті. Әрқашан қызмет көрсетудің жоғары стандарттарына
сәйкес болуға, адалдық, ашықтық және әділдік қағидаттарын басшылыққа
ала отырып, қызметін кәсіби, жоғары дәрежеде көрсете білулері тиіс.
Қазақстан Республикасы мемлекеттік қызметшілерінің Әдеп кодексі
халықтың мемлекеттік органдарға сенімін нығайтуға, мемлекеттік қызметте
өзара қарым-қатынастың жоғары мәдениетін қалыптастыруға және мемле-
кеттік қызметшілердің әдепсіз мінез-құлық жағдайларының алдын алуға
бағытталған. Мемлекеттік қызметшіге Әдеп кодексін сақтау өте маңызды,
себебі, ол тікелей адамдармен жұмыс істейді және әртүрлі әлеуметтік
топтағы адамдармен қарым-қатынас жасайды. Сондықтан, мемлекеттік
қызметшінің сыртқы бейнесі, киім-киісі, қимыл әрекеттері, сөйлеу мәнері,
ой-пікірі, жеке қасиеттерінің барлығы мәдениеттің үздік үлгісіне айналуы
керек.  Өз кезегінде мемлекеттік қызметші қоғам мен азаматтар арасындағы
жауапкершілікті сезіне отырып, Қазақстан Республикасы
Конституциясының заңдары мен өзге де нормативтік-құқықтық актілер та-
лаптарын мүлтіксіз сақтауға, жалпы қағидаттар мен адамгершілік нормала-
рын сақтауға, қызмет барысында және тұрмыста жоғары парасатты,
мәдениетті болуға талпынуы тиіс. 

Еліміздің ертеңі – бүгінгі мемлекеттік қызметшілердің парасаты мен ар-
ожданына және кәсібилігіне байланысты болғандықтан, елге адал, абы-
ройлы қызмет ету баршамыздың қасиетті борышымыз.

Б.С.Ақыжанов,
Жаңаарқа ауданы әкімі аппаратының

әдеп жөніндегі уәкілі  

Әбілқайыр - “Кураш”  күресінің
Әлем  чемпионы

Желтоқсан айының 1
күні аудан әкімі Қанат
Шубайұлы  Әлем чем-
пионы атанған
Әбілқайыр батыры-
мызды  жеңісімен
құттықтады. 

Түркменістан аста-
насы Ашхабад

қаласында 23-28 қараша күндері  өткен «Кураштан»   Әлем чемпионатында
Ұлытау облысының спортшысы    Әбілқайыр  Мауленин  74 келі салмақтан
чемпион атанды.  

«Кураш» -  Әзербайжан халқының ұлттық  күресі. Тек  Ұлытау емес
Қазақстан  халқының даңқын әлемге танытқан спортшымызға аудан әкімі
Алғыс хат пен  қаржылай сыйлық табыстап, иығына шапан жапты.  Ұлытау
облысының  спорт басқармасының басшысы Дидар Мағауияұлы мен  дене
шынықтыру және спорт  бөлімінің басшысы Аллаберген  Қарабайұлы,
БЖСМ басшысы Сұлтан  Тынысбаев  спортшымызға ізгі тілектерін білді-
ріп,   Әбілқайырды жасынан дайындаған  бапкері Ерболат Құтжанұлына
алғыс  білдірді.

Өз тілшімізден

